
				এই পাতাটির মুদ্রণ সংশোধন করা প্রয়োজন। 
ফাল্গুনী
স্বষ্ট্রির গোধূলিলগ্নে “পাব”র সঙ্গে “ছাড়ব”র বিয়ে হ’য়ে গেচে রে—তাদের মিল ভাঙলেই সব ভেঙে যাবে। অন্ধ বাউল আমাদের এ কোন দেশে আনলে ভাই ? ঐ তারাগুলোর দিকে তাকাচ্চি আর মনে হচ্চে যুগে যুগে যাদের ফেলে এসেচি তাদের অনিমেষ দৃষ্টিতে সমস্ত রাত একেবারে ছেয়ে রয়েচে ।
ফুলগুলোর মধ্যে কা’রা বলচে মনে রেখো, মনে রেখো, তাদের নাম ত মনে নেই কিন্তু মন যে উদাস হ’য়ে ওঠে। একটা গান না গাইলে বুক ফেটে যাবে।
গান
তুই ফেলে এসেচিদ কারে ? (মন, মন রে আমার) তাই জনম গেল, শাস্তি পেলিনারে! (মন, মন রে আমার )
যে পথ দিয়ে চলে এলি সে পথ এখন ভুলে গেলি, কেমন করে ফিরবি তাহার দ্বারে ? ( মন, মন রে আমার )
নদীর জলে থাকি রে কান পেতে,
কাপে যে প্রাণ পাতার মৰ্ম্মরেতে। মনে হয় রে পাব খুজি ফুলের ভাষা যদি বুঝি, যে পথ গেচে সন্ধ্যাতারার পারে ॥ (মন, মন রে আমার )
এবার আমাদের বসন্ত উৎসবে এ কি রকম সুর লাগচে ? এ যেন ঝরা পাতার সুর।

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০৯:০০টার সময়, ১০ জুলাই ২০১৮ তারিখে।

